
Službene novine Federacije BiH, broj 63/05
Na osnovu člana 18. stava 8. Zakona o slatkovodnom ribarstvu ("Službene novine Federacije BiH", broj 64/04), federalni ministar poljoprivrede, vodoprivrede i
šumarstva donosi

PRAVILNIK

O OBLIKU, SADRŽAJU I NAČINU VOĐENJA UPISNIKA O IZDATIM DOZVOLAMA ZA PRIVREDNI RIBOLOV

Član 1.

Ovim Pravilnikom propisuje se oblik, sadržaj i način vođenja upisnika o izdatim dozvolama za privredni ribolov (u daljnjem tekstu: Upisnik), sadržaj i način vođenja
popisa ulova u privrednom ribolovu (u daljnjem tekstu: popis) koji moraju voditi ribari (u daljnjem tekstu: korisnik dozvole), oblik, sadržaj i način dostavljanja popisa s
podacima koji moraju dostavljati korisnici dozvole.

Član 2.

Upisnik se vodi u kantonalnom ministarstvu nadležnom za poslove ribarstva (u daljnjem tekstu: kantonalno ministarstvo) prema obrascu koji je štampan uz ovaj
Pravilnik i čini njegov sastavni dio (Prilog 1.).

Upisnik se sastoji od listova standardnog formata A4 koji su označeni rednim brojevima i moraju biti uvezani.

Član 3.

Kantonalno ministarstvo upisuje u Upisnik sljedeće podatke:

1. u točki 1. redni broj upisa i datum upisa;

2. u točki 2. klasifikacijsku oznaku, urudžbeni broj, mjesto i datum, te serijski broj obrasca dozvole;

3. u točki 3. podatke o fizičkom ili pravnom licu koje je korisnik dozvole;

4. u točki 4. naznaku da je doneseno rješenje o oduzimanju dozvole i datum izdavanja rješenja;

5. u točki 5. razlog zbog kojeg je prestala važiti dozvola;

6. u točki 6. datum pokretanja upravnog spora;

7. u točki 7. odluku suda i datum donošenja odluke suda;

8. u točkama 8. i 9. administrativno izvršenje, odnosno način i datum izvršenja;

9. u točki 10. upisuju se po potrebi ostali podaci.

Član 4.

Korisnik dozvole obavezan je voditi:

1. popis sedmičnog ulova;

2. popis mjesečnog ulova;

3. popis godišnjeg ulova.

Sadržaj popisa iz stava 1. ovoga člana prikazan je na obrascima koji su štampani uz ovaj Pravilnik i čine njegov sastavni dio (Prilozi 2, 3. i 4.).

Član 5.

Popis sedmičnog ulova se vodi kao knjiga standardnog formata A4.

Popis mjesečnog ulova se vodi na obrascu standardnog formata A4.

Popis godišnjeg ulova se vodi na obrascu standardnog formata A4.

Član 6.

Korisnik dozvole obavezan je:

- najkasnije u roku od 24 sata po povratku iz ribolova upisati podatke o ulovu u obrazac popisa sedmičnog ulova;

- najkasnije do 10. dana tekućeg mjeseca kantonalnom ministarstvu dostaviti ispunjen obrazac popisa mjesečnog ulova za prethodni mjesec;

- najkasnije do 31. januara iduće godine kantonalnom ministarstvu dostaviti ispunjen obrazac popisa godišnjeg ulova za prethodnu godinu.

Korisnik dozvole obavezan je cjelovite i tačne podatke o sedmičnom, mjesečnom i godišnjem ulovu ribe dostavljati kantonalnom ministarstvu.

Kantonalno ministarstvo obavezno je dostavljati podatke po popisu godišnjeg ulova ribe Federalnom ministarstvu poljoprivrede, vodoprivrede i šumarstva do 31.
marta sljedeće godine.

Član 7.

Cjelovite i tačne podatke u popis sedmičnog, mjesečnog i godišnjeg ulova ribe u privrednom ribolovu mora upisivati korisnik dozvole lično ili odgovorno lice.

Ako odgovorno lice ili korisnik dozvole lično, ne upisuje i ne dostavlja cjelovite i tačne podatke o sedmičnom, mjesečnom i godišnjem ulovu ribe u skladu sa
odredbama ovoga Pravilnika, smatra se da popis nije vođen.

Član 8.

Ovaj Pravilnik stupa na snagu osmog dana od dana objavljivanja u "Službenim novinama Federacije BiH".

Broj 01-02-392/05
oktobra 2005. godine

Sarajevo Ministar
Marinko Božić, s. r.

Hvala što ste naš pretplatnik. Koristite pogodnosti koje dobijate pretplatom.

O nama
Javno preduzeće Novinsko-izdavačka
organizacija SLUŽBENI LIST BOSNE I
HERCEGOVINE. Sva prava pridržana.
2014

Adresa
Džemala Bijedića 39/III
71000 Sarajevo
Bosna i Hercegovina
Email: sllist@sllist.ba
(mailto:sllist@sllist.ba)

Email (mailto:info@sllist.ba)

Kontakti
Centrala
Tel: 033/722-030

Uredništvo
Tel: 033/722-038

Email (mailto:info@sllist.ba)

Prodaja
Tel: 033/722-079

Oglasni
odjel
Tel: 033/722-049 i 033/722-050, Fax:

Email (mailto:urednistvo@sllist.ba)

Email (mailto:info@sllist.ba)

Email
(mailto:racunovodstvo@sllist.ba)

Email (mailto:pretplata@sllist.ba)

Email (mailto:info@sllist.ba)

Pravna služba
Tel: 033/722-051

Računovodstvo
Tel: 033/722-045, Fax: 033/722-046

Pretplata
Tel: 033/722-054

Ekspedit
Tel: 033/722-041

Email (mailto:oglasi@sllist.ba)
033/722-074

Tehnički sekretar
Tel: 033/722-061, Fax: 033/722-064

Ured direktora
Tel: 033/722-061

Komercijala
Tel: 033/722-042

